
	GAUTENG DEPARTMENT OF EDUCATION

SENIOR CERTIFICATE EXAMINATION
SESOTHO LELEME LA PELE

BOEMO BO PHAHAMENG
(Pampiri ya Bobedi)

NAKO:  dihora tse 3

MATSHWAO:  100

	DITAELO:

· Pampiri ena e na le dikarolo tse THARO e leng Karolo A, B le C

· Karolong ya A o tlamehile ho araba Potso 1.  
· Ho Potso 2 kgetha mme o arabe dipotso tse PEDI ho dithothokiso tse qotsitsweng.
· Karolong B le C kgetha potso e le nngwe feela
· Dipotsong tse pedi tseo o di arabang ho Karolo B le C e nngwe e be ya dikarabo tse kgutshwanyane e nngwe e be ya moqoqo
· Latela ditaelo mme o kgethe dipotso tsa hao ka hloko
	


	KAROLO YA A

DITHOTHOKISO

O tlamehile hore o arabe potso ya pele karolong ena.
	


	POTSO 1

TLHAKA YA BASOTHO – P.T.P.K. Maboea
	


	Bala thothokiso o nto araba dipotso tse botsitsweng.
	


	Nthuse Morena

Ha ngwaneso a batwa,

Mphe matla le sebete,

Ke ikatametse ho yena,

Hore mmoho re batwe.

Mphe bonatla ke lwe,

Mphe boqhobane le nna,

Nnete le toka di lwelwe,

Ke shwe le bana beso.

Ba kgeswe, ke kgeswe,

Mmoho re kgeswe bohle

Ba ferehlwe ka hohle,

Mmoho re ferehlwe.

Ba nyediswe le nna;

Mmoho re nyediswe,

Bohlabaphiyo le mano
	5

10

15
	


	Ho hlohlorwe ho fele.

Nthuse Morena,

Takatso e phethwe.
	
	


	1.1 Thothokiso ena ke ya mofuta ofe?

1.2 Qolla mola moo ho sebedisitsweng pholletso / enjambament / mola o tswellang?
	(2)

(2)


	1.3
Fana ka mela moo ho sebedisitsweng phetapheto mme o bolele hore na ke ya mofuta ofe?
	(4)


	1.4
Qolla ho tswa thothokisong makgohledi a MABEDI a kgemang mmoho.
	(2)

[10]


	POTSO 2

Potsong ena ho qotsitswe dithothokiso tse nne, kgetha tse PEDI feela mme o arabe dipotso ho tsona.

2.1
Bala ditemana tsa thothokiso ena o nto araba dipotso
	


	Motsamai isa mahlo naheng o bone,

O bone ha naha e ikgabetse,

E kgabile kang e se matekwane?

Ana ke a molemo a phedisang.

Ke la heso leo la matekwane,

Na ha se ka lebitso matekwaneng?

Ke ka lona e se ka diketso,

Ke a o rata, o kgabile ka diketso.

Joo’ botle ba maralla a o dikileng’

Tsona diphula tseo tse alehileng,

Dikgohlo di a  phatsima ke jwang,

Baholo ba re sehetse kgubung.

Naha ntate, o lebitsoleholo,

Ka ho medisa palesa ena e kgolo

Thuto ke yona palesa ya hao,

Ka yona re fumana melemo ya hao
	3

6

9

12

15
	


	2.1.1 Sehlooho sa thothokiso ena ke sefe?

2.1.2 Ke meleng efe e MMEDI moo ho sebedisitsweng kgefutsohare/sejura?

2.1.3 Moleng wa 13 ho sebedisitswe lebitsohokwa lefe?

2.1.4 Ke sekapuo sefe se sebedisitsweng moleng wa 4?  Bolela hore na sekapuo seo se sebedisitswe ka sepheo sefe.

2.1.5 Hlalosa seo sethothokisi se se bolelang moleng wa 7.
	(1)

(2)

(2)

(3)

(2)


	2.1.6 Ke mofuta ofe wa karaburetso o sebedisitsweng temaneng ya boraro mme e sebedisitswe ka sepheo sefe?

2.1.7
Mokgabisothothokiso o sebedisitsweng meleng 3 le 6 ke ofe?
	(3)

(2)

[15]


	KAPA
	


	2.2
Bala qotso e latelang o nto araba dipotso.
	


	
	Bohang hle, re tedise mahlo,

Hloohong ha se moriri ke boditse;

Kgaitsedi o lebetse le ho tutuela,

O jele difolere, dimoha le moya,

Ke botutubala ratsale ke kgumame,

Tlasa tsona ho hlaha difate tjee,

Mmao o hlile o marung ke dibapolo,

Empa joo, motho a tla a hlotsa enwa!

Lebala lona athe ha se bosehlana na?

Homme tshosobano ya sefahleho na?

Ke maswebeswebe sa meseho ya thethana 

Kajeno ke kajeno.

Nnyeo yena ke lesohana la maobane,

O ka re leqheku wa jewa ke kwakwa,

Nnete ke hore maobane o na thabile,

E ya lapeng tlo o bone mohlolo

Thaka e tena mese e kobile hlooho,

Ha Mmannyeo a ikginne ka marukgwe, 

O ntsha taelo, thaka e matha patlaka!

Mosi ba o hula ba sielane, malepa!

Pitseng teng ba tonamela ka bobedi;

Etswe eka ho tlhotla yena moshaana;

Kgele! Kajeno ke kajeno.
	5

10

15

20
	


	2.2.1 Qoqa ka bonono, bokgabo le bokgeleke bo fumanwang thothokisong ena.  Tshehetsa ka ho qolla mela thothokisong.  Ithuse ka dihlooho tse latelang:

(a) Sehlooho sa thothokiso

(b) Karaburetso

(c) Kgetho ya mantswe

(d) Lehlaso
	(2)

(5)

(6)

(2)

[15]


	KAPA
	


	2.3
Bala ditemanathothokiso o nto araba dipotso tse botsitsweng.
	


	
	Thuto ke ena, e apese tlhokomelo

Itekele, itekele hape,

Moqhaka o o hlotse la pele,

Itekele, itekele hape,

Sebete se ke se kgutlele ho wena,

Hoba mmamello le pheello

Di ka o hapisa moqhaka,

Itekele, itekele hape


	5


	

	
	Hang kapa habedi o ka hloka kotulo

Feela itekele, itekele hape,

Mamello e tla o tswalla katleho,

Itekele, itekele hape,

Tshotleho ha se ditlhong le manyofonyofo,

Le holane lebelo re sa ikgapele

Maemong ana o itlama kang na?

Itekele, itekele hape
	10

15
	


	2.3.1 Sehlooho sa thothokiso ena ke sefe?

2.3.2 Moleng wa 15 ho sebedisitswe letshwao lefe la bothothokisi?

2.3.3 Lehlaso le sebedisitswe ka sepheo sefe thothokisong ee?

2.3.4 Ke kgokahano ya mela efe meleng 6 le 7.  E sebedisitswe ka sepheo sefe?

2.3.5 (a)
Ke sekapuo sefe se sebedisitsweng moleng wa 11?

(b)
Sekapuo seno se sebedisitswe ka sepheo sefe?
	(1)

(2)

(2)

(2)

(1)

(2)


	2.3.6 Fana ka mahlalosonngwe a MABEDI a sebedisitsweng temaneng ya pele

2.3.7 Mookotaba wa thothokiso ena ke ofe?
	(2)

(3)

[15]


	KAPA
	


	2.4
Bala ditemana o nto araba dipotso tse latelang:
	


	
	Kajeno re apotswe tsohle re tsotse,

Bohlaswa bo hlobodisitswe,

Bohlaswa bo beilwe pepeneneng

Ke ba podi, mmamesa poyane,

Re senotswe, re lahlehetswe;

Lekang matsapa ohle ho kgutlisa

Botho ba rona, re felle, re tene,

Botho ba rona bo apeswe kobo.

Ke bua le wena ngwana ntate,

Mmamele, o akofe nako e a dumela.
	5

10
	

	
	Mphe semeremere le tshea ke tene,

Ntho ena e merokoroko e ntsieditse,

E a nkimela, e mpolaisa motjheso,

Nka thethana ke ena, o pate bofeela,

Mesehoseho ena e o tsieditse,

E o rona o fellwe ke bosotho;

Nthwese kola sa lebollo, ke rutehe,

Hoba se tshehetsa botho le tlhompho.
	15
	


	2.4.1 Qoqa ka makgabane a thothokiso e ka hodimo.  Qolla mela le mantswe thothokisong ho tshehetsa.  Tshetleha hodima dihloho tsena:

(a)
Sehlooho

(b) Mookotaba

(c) Kgokahano ya mela

(d) Mekgabisopuo


	(2)

(3)

(5)

(5)

[15]


	MATSHWAO KA KAKARETSO A KAROLO YA A:
	10+30=[40]


	KAROLO YA B 

TERAMA
	


	Kgetha potso e le NNGWE feela karolong ena.  Ha o araba potso ya dikarabo tse kgutshwane o tla tlameha ho araba moqoqo ho Karolo C KAPA ha o kgetha moqoqo o tla araba potso ya dikarabo tse kgutshwane ho Karolo C
	


	POTSO 3

LERU LE LEFUBEDU – T.W.D. Mohapi
	


	3.1
Bala diqotso tse latelang o nto araba dipotso.
	


	Qotso A
	Moshweshwe:


	Setjhaba sa Mokgatjhane, bana ba thari e ntsho, bana ba 

kgotso.  E se e le nako jwale ke ngongorerehile, empa ke bua ke thabile hore nka qalella ho robala ha monate.  Ka dinako tsa mahlonoko ke ne ke tshwenyehile moyeng ke tlallane, ke ne ke lala ke shebile bosiu bohle, ke sa bo hlothe.  Jwale re phekotse ntwa, ho busa kgotso, ho busa nala.  (Setjhaba sa hoa, sa mo hlaba ka ditlatse) Setjhaba sa ntate ke nako jwale ya hore re itekole. Re tlohile BothaBothe ra tla mona ThabaBosiu re kgannwa ke ho batla kgotso.  Re phetse ka dilemo mona naheng ya rona, e, ho ne ho na le methwaela ya dintwa mona le mane.  Re ne re di fiela seka leqhwa ha le qhibidiha dithabeng.  Ha mmila o ntse o puta ha fihla leru le lefubedu la aparela naha.  Kajeno re hasane hohle masimo a hloka balemi, re baphaphathehi naheng ya rona.  Moedi o se o matha pela mabala a rona mona.  Pele letsatsi le ne le tjhaba botjhabela le dikela bophirimela.  Kajeno ho jwang?  Re le bona ha le le hloohong tsa mengala feela.
	


	3.1.1 ‘Mokgatjhane’ enwa ya hlahellang qotsong moo ke mang?
	(1)


	3.1.2 Moshweshwe o bolelang ha a re ba fetohile baphaphathehi naheng ya bona?

3.1.3 Basotho ba fetotswe ke eng baphaphathehi naheng ya bona?  Hlalosa ka botlalo.

3.1.4 ‘Ha mmila o ntse o puta ha fihla leru le lefubedu la aparela naha’

(a) Ho bolelwang ka ‘ha mmila o ntse o puta?’

(b) Ke setho sefe sa puo se sebedisitsweng polelong ena?

3.1.5 Qotsong e ka hodimo ho totobetse hore ho na le kgohlano / qhwebeshano.

(a) Kgohlano ee e pakeng tsa mahlakore afe a mabedi?

(b) Sesosa sa yona e ne e le sefe?

(c) Qaleho ya yona e bile efe?

(d) Kgohlano ee e rarolohile ka mokgwa ofe?

3.1.6 Qetellong ya ntwa ke lehlakore lefe le ileng la hlola?  Hobaneng ha o realo?
	(1)

(2)

(2)

(1)

(2)

(2)

(2)

(2)

(3)


	QOTSO B
	Wodehouse:

Rapolasi I:

Wodehouse:

Rapolasi I:

Wodehouse:

Rapolasi I:


	Re le memetse mona ho tla le tsebisa ka qeto ya

Mofumahadi kwana Engelane mabapi le maemo a Lesotho

E mpe e be re tla utlwanang tabeng ena hobane ena ke naha ya rona,re e hapile.

Tabeng ya pele, ke tla bua ka moedi pakeng tsa Lesotho le mmuso wa lona...

Banna re tla tlameha ho ntsha dikonokono ka ditsebeng, re hle re mamedisise.

... ke nto qetella ka kamano mahareng a Lesotho le Borithani.

Ho bolelang hore re tlo jwetswa feela ha ho ditherisano moo?
	


	3.1.7 Kopano ya Wodehouse le boRapolasi e ne e tshwaretswe kae?

3.1.8 Qeto ya Mofumahadi wa Engelane e bile efe mabapi le moedi?  Bolela dintlha tse pedi

3.1.9 Ana qeto ee ya Mofumahadi ka moedi e ile ya thabisa boRapolasi?  Araba e kapa tjhe mme o hlalose hobaneng o realo.

3.1.10 Ka kamano pakeng tsa Lesotho le Borithani teng Mofumahadi o ile a qeta jwang?
	(1)

(4)

(3)

(4)

[30]


	KAPA
	


	3.2
Qoqa hakgutshwanyane ka tse latelang:  Dintlha di be hlano potsong ka nngwe.

3.2.1 Kopano ya Mmaletswai pakeng tsa boRapolasi le Wodehouse.

3.2.2 Kopano pakeng tsa Moshweshwe le Hoffman.

3.2.3 Kopano pakeng tsa Makwanyane, Masopha, Sekgonyana le Majara.
	(10)

(10)

(10)

[30


	MATSHWAO KA KAKARETSO A KAROLO YA B:
	[30]


	KAROLO YA C

PADI
	


	Araba potso e le NNGWE feela karolong ena.  Ebang o kgethile potso ya dikarabo tse kgutshwane Karolong ya B, mona araba ya moqoqo.  Ebang o arabile ya moqoqo Karolong ya B, mona araba ya dipotso tse kgutshwane.
	


	POTSO 4

MEHALADITWE HA E EKETHEHA – T. Mafata
	


	4.1
Bala qotso ebe o araba dipotso tse e latelang:  Ebang o ikgethile potso ya dikarabo tse kgutshwane Karolong ya B mona araba ya moqoqo.  Ebang o arabile ya moqoqo Karolong ya B mona araba ya dipotso tse kgutshwane.
	


	Sekolo sena se ne se ahilwe ka makote, se ruletswe ka makapa.  Ere ka ha phaphosi tsa ho rutela di ne di le nne feela, bana ba sehlopha sa ‘A’ ho isa ho sa bobedi ba ne ba rutelwa kantle, tlasa difate.  Nakong ena Santa Petrose ho ne ho hwasa mantswe a mesuwe le a bana mona le mane.  Ka mane ka sehlopheng sa bohlano mosuwe o ne a ntse a ruta ka ditumelo tsa Basotho tsa mantjhanotjhano

“Le se ke la itlwaetsa ho tsamaya le ntse le dumela dintho feela tjena hobane ho thwe di a etsahala, le tla qetella le fetohile bahetene ba hlooho di thata.  Dihlare tsa Sesotho ha di na thuso.”  Yaba bana ba thotse ba mo shebile.  Kgama a phahamisa letsoho, mme yare hoba a suptjwe, a re:  “Empa ke hobaneng ereng ha eba motho a kgathatswa ke bohloko bo ka mpeng, mme a bile a sibile jwale eba o nweswa moriana wa Sesotho o hlephisang, mala a hae a fela a hlepha mme bohloko boo bo fola?”

“Ke tsona dintho tseo ke ntseng ke re le arohane le tsona tsena!  Motho wa lona ha a tsebe hore tumelo e etsa ntho tse kgolo:  ha feela motho a dumela hore ho tla ba tjena, ha a entse tjena, a tsebe ho tla etsahala jwalo.” A mo araba ka kgalefo Paulosi.  Yaba o tswela pele ka ho re:  “Le leng la mabaka ao le tlisitsweng sekolong mona ka ona ke hore le fumantshwe lesedi le letjha, le tlang ho le lopolla bokgobeng ba ditumelo tsa mafifi, tse aparetseng setjhaba sa rona.”
	


	4.1.1 Sekolo sa Santa Petrose se theilwe ka morero ofe?

4.1.2 Sekolo sena e ne e le sa boemo bofe?
	(2)

(2)


	4.1.3 Ke kereke efe e neng e ikarabella tsamaisong le taolong ya Santa Petrose?

4.1.4 Mosuwe ya ntseng a bua le bana ke mang?

4.1.5 Ho bolelwang ka ‘...ho ne ho hwasa mantswe a mesuwe le bana”

4.1.6 Mafikeng o ne  tla qwaketsana ha bohloko le Paulosi ka ditaba tsena.  Qolla dintlha tse THARO puong ena ya Paulosi tse neng di ka halefisa Mafikeng.

4.1.7 Fana ka ditlwaelo tse ding tse PEDI tsa setso tse neng di phethwa sebakeng sena.

4.1.8 Mosuwe enwa o re ditumelo tsa Sesotho le ditsela tsa tshebetso tsa setso ke ditumelo tsa mafifi.  Na o a dumela? Hobaneng? Tshetleha ka dintlha tse PEDI.

4.1.9 Ke mophetwa ofe ya hlahellang paleng ena eo o ka reng ke mokgemammoho le Paulose?

4.1.10 Hlahlalebajwa o ile a etsa eng ka ho kula ha Theko.
	(2)

(2)

(2)

(6)

(4)

(4)

(2)

(4)

	
	[30]


	KAPA
	


	4.2
Qoqa hakgutshwanyane ka kgohlano ka dintlha tse HLANO sehlooho ka seng  ho tse latelang:

4.2.1 Bophelo ba Mohlakeng le sekolo sa Santa Petrose 

4.2.2 Lelapa la Mofifi le Mmampholane.

4.2.3 Dibakiso le Sentebaleng.
	(10)

(10)

(10)

[30]


	MATSHWAO KA KAKARETSO A KAROLO YAC:
	[30]


	MATSHWAO A PAMPIRI YOHLE:
	100

